
سەرەتا حاكم جەمال سەرۆكی یانەی هەندرێن گوتی:
لە ساڵیادی شەهیدكردنی شەهیدی سەركردە فرەنسۆ هەریری 
كە بەڕاستی سەركردەی وەرزش������وانانی كوردستان بوو بە گشتی 
و ش������اری هەولێر بە تایبەتی و س������ەری رێز و نەوازش بۆ گشت 
ش������ەهیدان دادەنوێنین بە تایبەتی ش������ەهیدانی یەكی ش������وبات و 
ش������ەهیدی سەركردە شەهید فرەنسۆ هەریری، بە حەقیقەت شەهید 
فرەنس������ۆ هەریری ناوێكی زیندووە لە دڵی هەموو وەرزشوانان و لە 
دڵی هەموو نیش������تمان پەروەرێك و لە دڵی خەڵكی شاری هەولێر 
جێگای خۆی كردبۆوە و خزمەتێكی بەرچاوی ش������اری هەولێری 
كرد و ل������ە بزاڤی رزگاریخوازی كوردس������تان رۆلێكی كاریگەری 
هەبووە و رۆش������نبیرێكی بەرچاوی كوردس������تان بووە و لە بواری 
وەرزش������یش درێغی نەكردووە و تەكانێكی باش������یدا بو وەرزش لەو 
كاتەی كە لە دەس������ەڵات بوو و حزمەتێكی گەورەی وەرزشوانانی 

كرد بۆیە هەردەم خۆمان بە قەرزاری ئەو كەلە پیاوە دەزانین.
 پاش������ان روومان كردە كاپتنی پێشووی یانەی هەولێر پشتیوان 

شەبیب ئەویش بە هەناسەیەكی قۆلەوە گوتی:
بەداخەوە لە دەس������تدانی ئەو سەركردەیە زیانێكی گەورە بوو بۆ 
بزاڤی گەڵی كورد، چونكە ئەرش������یفی كورد بوو و وەرزشوان بوو 
و رۆش������نبیر بوو و ئەندازیار بوو و كرێ������كار بوو و هونەرمەند بوو 
س������ەرەڕای ئەوەی سیاس������ەتمەدارێكی ناودار بوو و خۆشەویستی 
هەموو چین و توێژێك بوو، راس������تە ماوەی شەش ساڵە بە جێیی 
هێش������توین بەڵام لای ئێمە و لە نێو دڵی جەماوەری وەرزشی هەر 
ماوە لەبیر ناك������رێ، ئەوەی كردی هەمووی لە بەرژەوەندی خەڵك 
ب������وو و تەنیا رۆژێكیش ب������ۆ بەرژەوەندی خ������ۆی كاری نەدەكرد 
بەراش������كاوی دەڵێم خەڵكی كوردس������تان بەگشتی و شاری هەولێر 
بە تایبەتی خۆشیان دەویست لە س������ەرووی هەموانەوە وەرزشوانان 
و وەرزش دۆس������تان، شەهیدبوونی ئەو س������ەركردەیەش نابێ ببێتە 
هۆكاری سستی وەرزش دەبێ بەرپرسان تەواوكەری رێگای ئەو بن 
و خزمەتی وەرزشوانان بكەن، شەهید فرەنسۆ كاری زۆر باشی كرد 
ئەوەتا ئەو یاریگایەی یانەی هەولێر و هۆڵی داخراو و كۆش������كی 
هونەر و شتی تریش������ی ئەنجامدا بەهیچ شێوەیەك بڕوا ناكەم ئەو 
پیاوە لەبیر بچێتەوە، ئەوەش ماوە بڵێم تا ئەمڕۆش كەسی وەكو ئەو 
شەهیدە خۆشەویس������تە بیری لە وەرزشوانان و هونەرمەندان و چین 
و توێژەكان������ی دیكەی نەكردۆت������ەوە، هیوادارین حكومەتی هەرێم 
پتر گرنگی بە وەرزش بدات، لە كۆتایش������دا مردن و سەر شۆڕی 
بۆ ئەو دەس������تە چەپەڵانەی كە گەیش������تە گیانی ئەو س������ەركردە 
خۆشەویس������تە و لە خوای گەورەش داواكارم بە سزای عادیلانەی 

خۆیان بگەینێ.
پاشان سەلام حوسین س������كرتێری یەكێتی ناوەندی تۆپی پێیی 

كوردستان بەم پەیڤە هاتە ئاخاوتن و گوتی:
لە دەستدانی ئەو شەهیدە زیانێكی گەورەیدا لە بزاڤی وەرزشی 
كوردستان بە گش������تی و شاری هەولێریش بە تایبەتی، بەڕاستی 
مردنی ئەو وەرزشوانە زیانێكی گەورەی بە یانەی هەولێر گەیاند، 
چونكە لە دەستپێكی دابین كردنی پێداویستیەكانی یانەی وەرزشی 
هەولێر بوو و یەكەمین كەس������یش بوو كە پشتی بە خۆی دەبەستا 
و خۆی خۆی بە خێو دەكرد بەداخەوە دەس������تی رەشی تیرۆرستان 
خەونەكانی وەرزشوانانیان لە چاڵنا، گەر شەهید فرەنسۆ لە ژیان 

وەرزشكاران و 
وەرزشدۆستان سەری 

رێز و وەفاداری بۆ ئەو 
كەڵەپیاوە دادەنوێنن

 بەر لە شەش ساڵ و رۆژێكی وەكو ئەمڕۆ شاری هەولێر 
بە گش������تی و وەرزش������كاران بە تایبەتی هەواڵی شەهید بوونی 
سەركردەو مامۆس������تا و خەمخۆری وەرزش������ی هەولێر شەهید 
فرەنس������ۆیان پێ گەیش������ت كە بەرە بەیانی )18-2-2002( لە 
كات������ی چوونی بۆ دەوامی فەرمی كەوتە بۆس������ەی ناحەزان و 
تیرۆرستان دەستی چەپەڵیان گەیشتە گیانی پاكی و  شەهیدیان 
كرد زیانێكی گەورە بوو بۆ بزاڤی رزگاریخوازی كوردس������تان و 
گشت وەرزشكاران هەزاران سڵاو بۆ گیانی پاكی ئەم بەرزە فڕە 
و مردن و سەرش������ۆری بۆ تیرۆرستان ئەوانەی دەستی رەشیان 
گەیش������تە ئەو س������ەركردەیەوە و ناوی خۆیان لە زبڵدانی مێژوو 
تۆمار كرد، بەم بۆنەیەوە بە باش������مانزانی وەكو وەفایەك بۆ ئەم 

شەهیدە ئەم راپۆرتە ئامادە بكەین.
راپۆرت: فایلی وەرزش

لە شەشەمین ساڵیادی شەهید كردنی فرەنسۆ هەریری

مابای������ە وەزعی یانەی هەولێر ئاوها خراپ نەدەبوو و دەگەیش������تە 
لووتكە.

دواتر حەمید خالید بەرپرسی دارایی لە یەكێتی ناوەندی تۆپی 
پێی كوردستان گوتی: ش������ەهید فرەنسۆ هەریری وەرزش دۆستێك 
و خەمخۆری وەرزش������ی ش������اری هەولێر بوو و خزمەتێكی زۆری 
وەرزش������وانانی ش������اری هەولێری كرد پێویس������تە ئەوانیش لە بۆنە 
و ی������ادەكان قەد لە بی������ری نەكەن بە هەقیقەت لە دەس������تدانی ئەو 
وەرزش������وانە زیانێكی گەورە بوو بۆ وەرزش، شەهید فرەنسۆ زۆری 
حەز ل������ە وەرزش بوو، چونكە خۆی وەرزش������وان بوو و رابردویەكی 

وەرزشی هەبوو و پێویستە لە یاد نەكرێ.
پاشان دكتۆر ئازاد حەسەن راگری كۆلێژی پەروەردەی وەرزشی 
زانكۆی س������ەڵاحەدین گوتی: بە بۆنەی شەش������ەمین س������اڵیادی 
شەهیدكردنی س������ەركردە و مامۆستای وەرزش������ی شەهید فرەنسۆ 
هەریری س������ڵاو رێزێكی تایبەتی بۆ گیانی پاكی ئەو سەركردەیە 
رەوانە دەكەم لە خوای گەورەش داواكارم بە بەهەشتی بەرینی شاد 
بكات������ەوە، بە هەقیقەت خەمخۆری تەواوی وەرزش بوو لە ش������اری 
هەولێر بە گشتی و بۆ یانەی هەولێر بە تایبەتی كە پاڵپشتییەكی 
ت������ەواوی یاریزانەكانی دەكرد و س������ات و كاتەكانی زۆربەی زۆری 
لە یاریگاكان بەسەر دەبرد ئەو شەهیدە خۆشەویستی شاری هەولێر 
ب������وو لە هەموو بوارێك و هەردەم بیری لەوە دەكردەوە چی بكات كە 
سوودی بۆ وەرزش هەبێت، كردنەوەی كۆلێژی پەروەردەی وەرزشی 
و خوێندنی باڵای وەرزشی بیرۆكەی ئەو سەركردەیە بوو كە ئێستا 
رەنجەكەی دەخۆینەوە كە پۆلێك لە دكتۆر و مامۆستایانی وەرزشی 
پێگەیاندووە كە بتوانن خزمەتێكی تەواوی بزاڤی وەرزش������ی بكەن 
دووبارە گیانی پاكی ئەو س������ەركردەیە بە بەهەش������تی بەرین ش������اد 

ببێتەوە.
پاش������ان دكتۆر ئالان قادر ئەندامی مەكتەبی تەنفیزی لێژنەی 
ئۆڵۆمپی كوردس������تان زیاتر تیش������كی خستە س������ەر ئەم بۆنەیەوە و 
گوتی: لەو یادە پیرۆزە سەری رێز نەوازش بۆ ئەم سەركردە مەزنە 
دادەنوێنین و لە خوای گەورەش داواكارین جێگای بەهەشتی بەرین 
بێت، بەڕاس������تی هەر چەند لەس������ەر ئەو كەلە پی������اوە بدوێن رەنگە 
نەتوانین ئەو مافەی بدەینێ لە ئاست ئەو خزمەتە بین كە بەرێزیان 
پێشكەشی بە وەرزشكارانی كوردستانی كردووە، بەڵكو بگرە لەسەر 
ئاستی عێراقیش خزمەتێكی باشی دەكرد، رەنگە لەو كەسانەی كە 
لەو كاتەی ئەو كار بە دەس������ت بووە لە بواری وەرزش������ەوە نزیكبووە 
ش������ایەتی ئەوە بدەن كە چەند هەڤاڵێكی دڵس������ۆزی و خەمخۆری 
وەرزش بووە و چەند هەوڵی داوە كە ژێرخانی وەرزشی سەرتاسەری 

كوردس������تان دروس������ت بكات و س������ەرجەم ئەو لایەنە گرنگانەی بۆ 
وەرزشی كوردستان گرنگ بوو ئەو یەكێك بووە لە وانەی كە بیری 
لێكردۆت������ەوە بگڕە لە دامەزراندنی كۆلێژی پەروەردەی وەرزش������ی 
و پێگەیاندنی چەندین پس������یۆر و كادیری وەرزش������ی بگەێنێت كە 
بڕوانام������ەی باڵا وەڕبگرن بۆ ئ������ەوەی كاربكەن بۆ پەروەردەكردن و 
پێگەیاندنی نەوەیەكی دیكە لە وەرزشكارانی كوردستان، كردنەوەی 
بارەگا و دروس������تكردنی یاریگا و هۆڵی داخ������راو و مەلەوانگەی 
وەرزش������ی كە هەموویان لە بەرنامەی شەهیدی سەركردە بوون كە 
ئەمانە لە ژێرخانی وەرزش������ی لە كوردستان دەبێ، چونكە هەموو 
لایەك دەزانی������ن كە وەرزش ژێر خانی نەبێ رەنگ������ە ئێمە ناتوانین 
سەرخانەكەشی بەش������ێوەیەكی راست دروست بكەین، وێرای ئەوەی 
ئەو كەڵە پیاوە رۆژانە لە سەرجەم رووداوە وەرزشیەكان و لە سەرجەم 
وەرزشكاران نزیكبووە، هەر كێشەیەك و یان هەر گرفتێك لە بواری 
وەرزشی هەبوایە ببوە ناس������نامەیەك بۆ وەرزش و وەرزشكاران هەر 
زوو چارەسەری دەكرد و سەرەڕای هاوكاری لە وەرزشی لایەنەكانی 
دیكەی لە پاڵ وەرزش فەرامۆش نەدەكرد و خزمەتی گش������ت چین 
و توێژەكان������ی بە بێ جیاوازی دەك������رد و پەنایان بۆ دەبرد و داوای 
هاوكاریان ل������ێ دەكرد، جێی خویەتی هەموومان ئەو س������ەركردەیە 
بكەینە نموونەیەك ب������ۆ كاركردنمان و یان خزمەتكردنمان لە بواری 
وەرزش تا روح و گیانی پاكی ئەو ش������ەهیدە خۆشەویستە ئاسوودە 
بكەی������ن و دڵنیای بكەین، كە ل������ە دوای خۆی كۆمەڵێك هەڤاڵ و 
كادیر و دڵس������ۆزی بەجێهێشتووە كە بتوانن درێژە پێدەرێ ئەو رێبازە 

بن كە ئەو هەڵیگرتبوو.
لە كۆتایشدا وێنەگری فۆتۆگرافی وەرزشی مەحمود هەولێری 
تیش������كی خستە س������ەر ئەو بۆنەیە و گوتی: هەر چەندە باسی ئەو 
ش������ەهیدە بكرێ هەر كەمە، چونكە بە درێ������ژای ژیانی خزمەتی 
كورد و كوردس������تانی كردووە و رۆڵێك������ی گرنگی هەبووە لەبەرە و 
پێش������ڤەچوونی بزاڤی وەرزش������ی خودی خۆم وەكو وەفایەك بۆ ئەو 
زادە پاكە هەموو س������اڵێك لە ساڵیادی شەهیدبوونی پێشانگایەكی 
فۆتۆگرافی تایبەت بەو س������ەركردەیە یەدەكەم������ەوە، بە هەقیقەت 
س������ەركردەیەكی سیاسی و وەرزش������ی بوو و خەمخۆرێكی تەواوی 
وەرزش������ی بوو، بەڕاستی گەر بتەوێ باسی ئەو مرۆڤە پاكە بكەین 
ئەوە ماوەیەكی یەكجار زۆری دەوێ بۆیە دەڵێم مردن و سەر شۆڕی 
بۆ ئەو كەسانەی كە دەستی رەشیان گەیشتە جەستەی ئەو مرۆڤە 
پاك و كورد پەروەرە، هەزاران س������ڵاو لە گیانی پاكت كاكە فرەنسۆ 
هەریری ش������ەهیدی كورد و كوردستان و ش������ەهیدی وەرزشوانان و 

وەرزش دۆستان.

بۆ یانەكانی كوردستان لە تۆپی بالە زیاتر بایەخ بە 
خولی عێراق دەدەن نەوەك خولی كوردستان؟

 دوای ئەوەی گشت 
یانەكانی كوردستان لە یاری 
تۆپی بالە بۆ بەشداریكردنی 

هەر پاڵەوانیتیەك كە لە 
عێراق ئەنجام دەدرا پەنایان 
بۆ یاریزانی عەرەب دەبرد 
بۆندی گەورە گەورەیان 

لەگەڵ مۆر دەكرد، بەڵام 
ئەمساڵ خۆشبەختانە بە 
پێچەوانەی ساڵاكانی تر 
گشت یانەكان پشت بە 

یاریزانەكانی كورد دەبەستن 
بە دەگمەن یانەیەك بۆندی 
لەگەڵ یاریزانانی عەربی 

مۆركردووە، ئێمەش بۆ 
زانینی ئاستی یاری تۆپی 

بالە لە كوردستان و جیاوازی 
چییە لە نێوان خولی عێراق 
و كوردستان؟ و هۆی چییە 

یانەكانی كوردستان لە 
تۆپی بالە زیاتر بایەخ بە 
خولی عێراق دەدەن نەوەك 

خولی كوردستان؟ لە كاتی 
ئەنجامدانی یارییەكانی 

خولی پلە نایابەكانی عێراق 
لە تۆپی بالە بە پێویستمان 

زانی ئەم راپۆرتە ئامادە 
بكەین.

راپۆرت: رێبین رەمزی

سەرەتا هۆزان عەبدوللا یاریزانی یانەی شەقلاوە بەم شێوەیە 
هاتە ئاخافتن:

یارییەكان������ی خول������ی عێراق زۆر خۆش������ە و بەهێ������زە، بەڵام 
تەنی������ا یەك گرفتمان هەبوو ئەویش یاریی������ەكان رۆژانە ئەنجام 
دەدرا ئەوەش كێشەی بۆ گش������ت یانەكان دروست كرد، ئاستی 
یانەكانی كوردس������تان زۆر بەهێزە، هەروەها لە خولی كوردستان 
رەكابەرییەكی بەهێز هەیە لە نێوان یانەكان بۆ بە دەست هێنانی 
ئەم خولە، یانەی ش������ەقلاوە یەكێكە لە یانە پاڵیوراوەكان بۆ بە 
دەس������ت هێنانی خولی كوردس������تان، خولی كوردستان بۆ ئێمە 
خۆشترە و بەهێزترە، چونكە گشت یاریزانەكان كوردن، هەروەها 
رەكابەری زۆری تێدایە، ب������ەڵام لە خولی عێراق ئەم جۆرە تام 
و چێژی نییە بۆ ئێمە، ئاس������تی ناوبژیوانانی كوردس������تان زۆر 
باشن راس������تە هەندێك هەڵە هەیە، بەڵام هەڵەكان بچووكن زۆر 
كاریگەری لە یارییەكانی نەكردووە، ئێس������تا بە گشتی ئاستی 
یانەكانی كوردس������تان بەرەو باش������ی دەروات و زۆر بەهێزن، بە 
پێش������بینی خۆم ئەمساڵ یانەی شەقلاوە دەبێتە پاڵەوانی خولی 

كوردستان.
دواتر عەلی هادی یاریزانی یانەی سۆلاڤ گوتی: 

ئاس������تی خول������ی عێ������راق زۆر بەهێزە و یان������ەی زۆر بەهێز 
بەش������داری تیاییدا دەكەن، هەروەها یانەكانی كوردستان كاتێك 
بەش������داری لە خولی عێراق دەكەن ئەم خولە دەبێتە خۆ ئامادە 
كردنێك بۆ خولی كوردس������تان تاكو بتوانن لە خولی كوردستان 
ئەنجامی باش بە دەس������ت بێنن، دەبێ ئەوەش بڵێن كە ئاس������تی 

خولی كوردس������تان ئەمس������اڵ زۆر بەهێزە و هەروەها یانەكانیش 
بەهێزن، بەڵام بۆ ئێمەی یاریزان هەر خولی كوردس������تان خۆشە 
تام������و چێژێەكی تایبەتی هەیە، تا ئێس������تا ناوبژیوانەكان هیچ 
كەمو كورییان نییە و ئاس������تیان زۆر باش������ە، ئاستی یانەكانی 
كوردستان مام ناوەندیە، چونكە هەندێك یانە ئاستیان زۆر بەرزە 
و هەندێكیش ئاس������تیان زۆر نزمە واتە دەتوانین بە گشتی بڵێن 
ئاستی یانەكانی كوردستان مام ناوندیە، لە خولی كوردستان من 
هەردوو یانەی شەقلاوە و پێشمەرگە پالێوراو دەكەم بۆ بە دەست 

هێنانی خولی كوردستان.
پاش������ان ئەحمەد ش������ەهاب یاریزانی یانەی هەولێر بەم شێوەیە 

هاتە ئاخافتن:
ئاس������تی خولی عێراق زۆر بەهێزە و یانەی بەهێز بەشدارییان 
لەم خولە كردووە، ئێمە زیاتر بایەخ بە خولی كوردس������تان دەدین، 
هەروەها خولی كوردستان زۆر گرنگترە بۆ ئێمە لە خولی عێراق 
لەبەر چەند هۆیەك، ئێمە ئێس������تا لە یارییەكانی پاڵاوتن خولی 
پلە نایابەكانی عێراق سەركەوتین بۆ قۆناغی داهاتوو، وا بریارە 
ئ������ەم قۆناغش لە بەغدا ئەنجام بدرێ كچی بەهۆی بارودۆخی 
ئەمنی زۆر زەحمەتە ئێمە بەش������داری بكەین ئەو هەموو ماندو 
بوونەش������مان بەفیرۆ دەچێت، بەڵام خولی كوردس������تانیش لە نێو 
خاكی خۆمان س������از دەكرێت و هەموو خەڵك یارییەكانم دەبینی 
و رەكابەرییەكی زۆری تێدایە، یانەكانی كوردستان زۆر بەهێزن 
وەك شەقلاوە و پێش������مەرگە كە رەكابەری یانەی هەولێر دەكەن 
بۆ بە دەس������ت هێنانی خولی كوردستان یانەكانی ترش ئاستیان 



ژمارە )672( 2008/2/18

69

وەرزش

باشە، ئاستی ناوبژیوانان زۆر باشە و یارییەكان بە سەركەوتویی 
بەرێوە دەبەن هیچ هەڵەیەكی������ان نییە و هێوادارم زیاتر بایەخیان 

پێ بدرێت.
دواتر گۆڤار جەمال یاریزانی یانەی نیش������تمان بەم ش������ێوەیە 

هاتە ئاخافتن:
ئێمە وەك������و یانەی نیش������تمان بۆ یەكەمین جار بەش������داری 
ل������ە خولی عێراق دەكەین و ئاس������تی ئەم خول������ە زۆر بەهێزە و 
یانەی یەكجار بەهێز بەش������دارییان تێدا كردووە و ئێمە بە هۆی 
نەبوونی هۆڵ نەمانتوانی ئەنجامی باش بە دەست بێنین، بەڵام 
ئاس������تی یانەكەمان لە خولی كوردستان زۆر بەهێزترە و باشترە 
و ئەنجامی باشتریش بە دەس������ت دێنین، ئێمە وەكو یاریزانەكان 
زیاتر گرنگی بە خولی كوردس������تان دەدین و خولی كوردس������تان 
زۆر بەهێزترە و خۆش������ترە و رەكابەرییەكی زۆری تێدایە، بەڵام 
لە خولی كوردس������تان هەندێك كەمو كوری هەیە وەك نەبوونی 
ناوبژیوانی باش و بەرێوەبردنی یارییەكان وەكو پێویس������ت نییە و 

هەندێك كەمو كوری تریش.
پاشان بەكر مستەفا س������ەرۆكی لێژنەی ناوبژیوانانی تۆپی 

بالەی عێراق دەرباری ئاستی ناوبژیوانان گوتی:
ئەتوانم بڵێم ئاستی ناوبژیوانەكان زۆر باشە و یارییەكان زۆر 
بە باشی بەرێوە دەبەن، ئەمس������اڵ پاڵەوانیەتیەكانمان زۆر بوون 
وەكو خولی پلە نایابەكانی عێراق و خولی كوردس������تان ئەمەش 
وای كرد كە ئاستی ناوبژیوانەكان زیاتر پێش بكەوی، تا ئێستا 
لە هەردوو خولی عێراق و كوردستان هیچ گازندەیەك ئارەستەی 
ناوبژیوانان نەكراوە، ئەمس������اڵ ئاس������تی یانەكانی كوردس������تان 
ئەمساڵ زۆر بەهێزن، چونكە گرنگیان بە یاریزانە لاوەكان داوە 
و ئێس������تا یانەكانی كوردس������تان رەكابەری یانەكانی ناوەراست و 
یانەكانی بەغدا دەكەن و لەوانیش بەهێزترن، هیوادارم زیاتر بایەخ 
ب������ە یاریزانە لاوەكان بدەن، چەند هۆی������ەك هەیە كە بۆتە هۆی 
كەم������ی ناوبژیوانی نێودەوڵەتی، دەب������ێ ناوبژیوانەكان چەندین 
خولی بەهێزكردنیان هەبێت و زمانی ئینگلیزی بە باشی بزانن 
و دەبێ ناوبژیوانی پلەی یەك بێت و گش������ت یاس������اكان بزانن و 
تەمەنیان لە 40 ساڵ كەمتر بێت، ئێستا ئێمە لە هەموو عێراق 
دەگەرین بۆ ئ������ەوەی بتوانین چوار ناوبژی������وان بدۆزینەوە تاكو 
پالێوراوی������ان بكەین بۆ ئەوەی ببنە ناوبژیوانی نێودەولەتی، ئێمە 
هەندێك ناوبژیوانمان هەیە كە ئاستیان زۆر باشە و دوا رۆژێكی 
گەش������یان هەیە، داواكارم لە ناوبژیوانەكان پێش دەست پێكردنی 
یارییەكان با یاس������اكان بە باش������ی بخوێننەوە بۆ ئەوەی تووشی 

هیچ گرفتێك نەبن لە كاتی بەرێوەبردنی یارییەكان.
دواتر موئەیەد مەغدید جێگری یەكەمی س������ەرۆكی یەكێتی 

تۆپی بالەی عێراق گوتی:
ئەمس������اڵ شتێكی دلخۆشكەرم تێبینی كرد ئەویش یانەكانی 
كوردستان هیچ بۆندێكیان لەگەڵ یاریزانی عەرەب مۆرنەكردووە 
ئەمەش جێگای دڵخۆش������یە بۆ ئێمە، ئاستی خولی عێراق زۆر 
باشە و یانەكانی هەولێر و شەقلاوە و پێشمەرگە و دهۆك ئاستیان 
یەكج������ار بەرزە، هەندێك هۆ هەی������ە كە وا لە یانەكان دەكات كە 
زیاتر بایەخ بە خولی عێراق بدەن نەوەك خولی كوردستان، یەكێك 
لە هۆیەكان ئەوەیە كە لە خولی عێراق یانەكان دەتوانن بەشداری 
پاڵەوانیەتیەكانی ئاس������یوی و عەرەبی بكەن و ئەمس������اڵیش وا 
بری������ارە ئەو یانانەی كە بە پلەی یەكەم و دووەم دێن بەش������داری 
پاڵەوانیەتی ئاس������یا دەكەن و ئەو یانانەی كە بە پلەی سێیەم و 
چوارم دێن بەشداری لە پاڵەوانیەتی عەرەبی دەكەن ئەمەش وا 

لە یانەكان دەكات زیاتر خۆیان ماندوو بكەن، هەروەها هۆیەكی 
تریش هەیە ئەویش ئەو یانانەی كە پلەی باش بە دەس������ت دێنن 
پ������ارە وەردەگرن ئەمەش دەبێتە هاندرێ������ك بۆ یانەكان وهۆیەكی 
گرنگتر هەیە ئەویش یاریزانەكان دەیانەوێ باش������ترین ئاس������تی 
خۆیان نیش������ان بدەن تاكو بتوانن لە ریزی هەڵبژاردەكانی لاوان و 
تازەپێگەیش������توانی عێراق و هەڵبژاردەی یەكەمی عێراق یاری 
بكەن ئەمانەش هەمووی هۆكاری س������ەرەكین كە یانەكان زیاتر 
بایەخ بە خولی عێراق دەدەن، بە پێش������بینی خۆم ئەم كێشانەی 
كە پارس������اڵ لە خولی عێراق روویدا ئەمساڵ دووبارە نابێتەوە، 
بەش������داری نەكردنی یانەی بروس������ك لە پاڵەوانیەتی خولی پلە 
نایابەكانی عێراق بۆ دەس������تەی كارگێ������ری دەگەرێتەوە كە بە 
بێ هۆ بریاریاندا كە بەش������داری نەكەن، خولی عێراق ئەمساڵ 
بەم ش������ێوەیەی خوارەوە بەرێوە دەچێت لە ناوچەی كوردستان و 
باكوور چوار یانە بەسەر دەكەوێت و لە ناوچەكانی تریش هەشت 
یانە بەس������ەر دەكەوێت و كۆی گشتی یانەكان دەبێت )12( یانە 
ئەم )12( یانەیە بە س������ەر دوو گرووپ دابەش دەكرێت لە هەر 
گرووپێك دوو یانەی سەر دەكەوێت بۆ چوار گۆشەی زێرین كە 
وا بریارە چوار گۆش������ەی زێرین ئەمساڵ لە بەغدا ساز بكرێت، 
هۆی دابەزینی ئاس������تی هەڵب������ژاردەی عێراق لە تۆپی بالە بۆ 
ئەو گەمارۆیە دەگەرێتەوە كە لەس������ەر عێراق بوو، هەروەها ئێمە 
هەوڵمان داوە كە راهێنەرێكی بێگانە بێنین ئینجا چ لە رووسیا 
بێت یان لە ئۆكرانیا بێت، بەڵام ئێمە گرفتێكمان هەیە كاتێك لە 
هەر شوێنێك باسی عێراق دەكەین كەس ئامادە نییە بێتە عێراق 
بۆ ئەوەی كار بكات ئەوەش كێشەیەكی زۆر گەورەیە بۆ ئێمە.

پاشان فەرهاد خەیات سەرۆكی یانەی شەقلاوە گوتی:
ئێمە وەكو یانەی شەقلاوە بە یاریزانی كورد و راهێنەری كورد 
بەشداریمان لەو پاڵەوانیەتیە كردووە بە پێچەوانەی یانەكانی تر 
ئەمەش شتێكی زۆر گەورەیە بۆ ئێمە، ئاستی خولەكە ئەمساڵ 
زۆر بەهێ������زە، هەروەها زۆربەی زۆری یانەكان بە یاریزانی كورد 
بەش������دارییان لەم پاڵەوانیەتیە كردووە ئەمەش سودێكی یەكجار 
گەوری دەبێ بۆ ئێمە، بە پێش������بینی خۆم ی������اری تۆپی بالە 
لە كوردس������تان بە گشتی و لە ش������اری هەولێر بە تایبەتی زۆر 
پێشكەوتووە و رۆژ بە رۆژ جەماوەر زیاتر روو لە هوڵەكان دەكات 
بۆ بینینی یارییەكان من دەستخۆشی لە یەكێتی ناوەندی تۆپی 
بالەی كوردس������تان دەكەم، چونكە توانیان ئاستی ئەم یارییە لە 
كوردس������تان پێشبخەن و ئاستی ناوبژیوانەكان زۆر باشە هیوادارم 

باشتریش بێت.
لە كۆتایش������دا مەریوان ئیبراهیم بەرپرس������ی هۆڵی داخراوی 
ش������ەهید فرانسۆ هەریری دەرباری تا چەند ئەم هۆڵە شیاوە بۆ 
بەرێوەبردنی یارییەكان بە تایبەتی یاری تۆپی باڵە ئەویش بەم 

شێوەیە هاتە ئاخافتن:
ئەوەی راس������تی ئەم هۆلە مێوانداری گشت یارییەكان دەكات 
جا چ لە ئاس������تی عێراق بێت یاخود لە ئاستی كوردستان بێت، 
هیچ لایەنێ������ك گرنگیمان پێ نادەن یاخ������ود یارمەتیمان نادەن 
تەنی������ا دێن چاڵاكی خۆیان ئەنجام دەدن یەكس������ەر دەرۆن، گەر 
سەیری تارتانەكی بكەین دەبینین كە بە هیچ شێوەیەك شیاوی 
یاریكردن نیی������ە، چونكە تارتانەكە هەس������تاوە هەروەها پێژەكان 
شكاوە و پێویس������تی بە نۆژنكردنەوە هەیە، تا ئێستا نە لیژنەی 
ئۆڵۆمپی هەرێمی كوردستان و نە وەزارتی وەرزش و لاوان هیچ 
بایەخێكی������ان بەم هۆڵە نەداوە، هیوادارم بە زووترین كات ئاورێك 

لەم هۆڵە بدەنەوە.

لەمیانی یارییەكانی قۆناغی )16( خولی پاڵەوانانی ئەوروپا

لە میانی یارییەكانی هەفتەی )25(یەمی خولی ئیس������پانیا 
وا بریارە رۆژانی شەممە و یەك شەممە چەندین یاری گرنگ 
ئەنج������ام بدرێت كە تیاییدا یانەی ئیش������بیلیە میوانداری یانەی 
ریال زەرگ������ۆزا دەكات، هەروەها یانەی بەرش������لۆنە میوانداری 
یانەی لیڤانتێ دەكات و یانەی ریال مەدرید میوانداری یانەی 

خیتافێ دەكات ئەمەی خوارەوەش خشتەی یارییەكانە.
ئیشبیلیە – زەرگۆزا 

ریال مەدرید – خیتافی
بەرشلۆنە – لیڤانتێ

ڤالنسیا – ریكریاتیڤۆ هوێلفا
ریال مایۆركا – ریال بێتیس

دیڤرتیڤۆ لاكرۆنیا – ئیسپانیۆل
ئەتلتیكۆ بلباو – ڤیاریال

رایسینگ سانتدێر – ئەلمریا
ئۆساسۆنا – ئەتلتیكۆ مەدرید

ریال مۆرسیا – بەلەد وەلید

ل������ە میانی یارییەكان������ی قۆناغی )16(ی خول������ی پاڵەوانانی 
ئەوروپا وا بریارە رۆژی سێش������ەممە و چوارش������ەممە یارییەكانی 
چۆن بەرێوە بچێ������ت كە چەندین یاری گرنگ ئەنجام دەدرێت، لە 
لوتكەی یارییەكاندا رۆژی سێشەممە یانەی لیڤەرپوول میوانداری 
یان������ەی ئەنتەر میلان دەكات كە ب������ە لووتكەی یارییەكانی رۆژی 
سێشەممە دادەندرێت و هەروەها رۆژی چوارشەممە یانەی ئەرسناڵ 
میوان������داری یانەی ئەی س������ی میلان دەكات ئەم������ەی خوارەوەش 

خشتەی یارییەكانە.

لە خولی ئیسپانیا
یانەی ئیشبیلیە میوانداری یانەی 

زەرگۆزا دەكات

یارییەكانی سێشەممە
لیڤەرپوول ئینگڵتەرە – ئەنتەر 

میلان ئیتاڵیا
ئۆڵۆمپیاكۆس یۆنان – چێڵسی 

ئینگڵتەرە
رۆما ئیتاڵیا – ریال مەدرید 

ئیسپانیا
شاڵكە ئەڵمانیا – پۆرتۆ 

پورتوگال
یارییەكانی رۆژی چوارشەممە

سێلتیك ئوسكتلەندا – بەرشلۆنە 

ئیسپانیا
لیۆن فەرەنسا – مانچستەر 

یۆنایتد ئینگلتەرە
فنەربخچە توركیا – ئیشبیلیە 

ئیسپانیا
ئەرسنال ئینگڵتەرە – ئەی سی 

میلان ئیتاڵیا
جێگای باسە گشت یارییەكان 

كاتژمێر )10.45( 
بە كاتی كوردستان ئەنجام 

دەدرێت.

لەمیانی یارییەكانی خولی ئیتاڵیا

یانەی رۆما میوانداری یانەی ڤیرۆنتینا دەكات

هەردوو یانەی لیڤەرپوول و ئەرسنال میوانداری
یانەی ئەی سی میلان و ئەنتەر میلان دەكەن

یارییەكانی هەفتەی  لە میانی 
ئیتاڵیا  خول������ی  )24(یەم������ی 
یەك  و  ش������ەممە  رۆژان������ی 
شەممە چەندین یاری گرنگ 
ئەنجام دەدرێت، كە گرنكتریان 
میوانداری  رۆم������ا  یان������ەی 
یانەی ڤیرۆنتینا دەكات هەروەها 
یانەی س������امبدۆریا میوانداری 
یان������ەی ئەنتەر می������لان دەكات 
ئەمەی خوارەوەش خش������تەی 

یارییەكانە:

رۆژی شەممە
تۆرینۆ – پارما

ریجینا – یۆڤنتۆس
رۆژی یەك شەممە
رۆما – ڤیرۆنتینا

سامبدۆریا – ئەنتەر میلان
ئەتلانتا – سیینا
كالیاری – لازیۆ

ئیمپۆلی – كاتانیا
لیڤۆرنۆ – ناپۆلی
ئۆدنیزی – جەنەوا
میلان – پالێرمۆ

لە مییان������ی یارییەكانی 
)21(یەم������ی  هەفت������ەی 
خول������ی ئەڵمانی������ا رۆژانی 
هەین������ی و ش������ەممە و یەك 
یاری  چەندی������ن  ش������ەممە 
گرن������گ ئەنج������ام دەدرێت 
ك������ە تیاییدا یان������ەی بایرەن 
میونی������خ میوانداری یانەی 
هامبۆرگ دەكات و هەروەها 
لیڤەركۆزن  بای������رەن  یانەی 
ش������اڵكە  یانەی  میوانداری 
ئەم������ەی خوارەوەش  دەكات 

خشتەی یارییەكانە
رۆژی هەینی

بۆخۆم – هانۆڤر
رۆژی شەممە

ئەرمینیا بلیفێلد – دۆیسبۆرگ
بروسیا دۆرتمۆند – هانزا رۆستۆك
ئینتراخت فرانكفۆرت–ڤێردەر برێمن

بایرەن لیڤەر كۆزن – شاڵكە
شتۆتگارت – كارلسرۆهر

ڤۆلسڤۆرگ – هێرتا بەرلین
رۆژی یەك شەممە
بایرەن میونیخ – بۆخۆم

نۆرنبێرگ – ئینرجی گۆتبۆس

لە میانی یارییەكانی هەفتەی )26(یەمی خولی هۆلندا 
كە رۆژانی هەینی و ش������ەممە و یەك ش������ەممە یارییەكان 
ئەنجام دەدرێت ك������ە تیاییدا یانەی برێدا میوانداری یانەی 
ئەجاك������س دەكات، هەروەها یان������ەی ئایندهۆڤن میوانداری 
یانەی دی گرافش������اب دەكات ئەمەی خوارەوەش خشتەی 

یارییەكانە.

لە میانی یارییەكانی هەفتەی )26(یەمی خولی فەرەنسا كە 
رۆژانی شەممە و یەك ش������ەممە یارییەكان ئەنجام دەدرێت كە 
تیایدا یانەی پاریس س������ان جێرمان میوانداری یانەی مۆناكۆ 
دەكات، هەروەها یان������ەی لیۆن میوانداری یانەی میتز دەكات 

ئەمەی خوارەوەش خشتەی یارییەكانە.

لە میانی یارییەكانی خولی پلە نایابەكانی ئینگلتەرە

یانەی نیوكاسیل یۆنایتد مێوانداری یانەی مانچستەر یۆنایتد دەكات

لە میانی یارییەكانی هەفتەی )27(یەمی خولی ئینگڵتەرە 
رۆژانی ش������ەممە و یەك شەممە و دووشەممە چەندین یاری 
گرنگ ئەنجام دەدرێت كە تیاییدا یانەی نیوكاس������یل یۆنایتد 
میوان������داری یانەی مانچس������تەر یۆنایت������د دەكات و هەروەها 
یان������ەی لیڤەرپوول میوانداری یانەی میدلزبرە دەكات ئەمەی 

خوارەوەش خشتەی یارییەكانە.

رۆژی شەممە
بێرمنگهام سیتی – ئەرسنال
فۆلهام – ویست هام یۆنایتد

لیڤەرپوول – میدلزبرە
بۆرتسمۆس – سندرلاند
ویگان – دێربی كاونتی

نیوكاسیل – مانچستەر یۆنایتد
رۆژی یەك شەممە

ریدینگ – ئەستۆن ڤیلا
بلاكبێرن – بۆڵتۆن
رۆژی دووشەممە

مانچستەر سیتی – ئیڤرتۆن

لە خولی هۆلندا
یانەی برێدا میوانداری یانەی 

ئەجاكس ئەمستردام دەكات

لە خولی فەرەنسا
یانەی پاریس سان جێرمان میوانداری 

یانەی مۆناكۆ دەكات

رۆژی شەممە
كان – سانت تیان

لیۆن – میتز
نانسی – لانس
نیس – ئۆكسێر

پاریس سان جێرمان – مۆناكۆ

رین – لۆریان
ستراسبۆرگ – سۆشۆ

ڤالینسیان – لۆمان
رۆژی یەك شەممە
تۆلۆز – مارسیلیا

بۆردۆ – لیل

رۆژی هەینی
سپارتا رۆتردام – ئۆتریخت

رۆژی شەممە
فیتیسە ئەرنێهم – رۆدا 

هیراكلیس – فینۆرد
ئەكسیلسیۆر – فیلیم

ئەلكمار – تڤێنتی
رۆژی یەك شەممە

فی فی فی – گرۆنیگین
برێدا – ئەجاكس

هێرنیڤین – نیمیگین
ئایندهۆڤن – دی 

گرافشاب

لە خولی ئەڵمانیا 
یانەی بایرەن میونیخ 

میوانداری یانەی 
هامبۆرگ دەكات


